
 

 

OPH-1435-2022 
 
Viõǥǥâståårramäiʹǧǧ 1.8.2022 ääʹljeeʹl meäʹrteʹmes ääiǥas 
 
Šiõttõõzz, koid tåimmväʹldd meärrõõzz õuddmõʹšše vuâđđââvv 
 
  Vuâđđmättʼtemlääʹǩǩ (628/1998) 37 § 3 mom. (1444/2009) 

Asetõs mättʼtemtååim tuâjjlažkååʹdd ââʹntemõõlǥtõõzzin (986/1998) 9 § 2 
mom. (1133/2003) 

 
  Õõlǥteeʹjen jääʹǩǩted 
 
  Jaukkad Mättʼtõshalltõõzz meärrõõzz nr 25/011/2005 
 

Jeeʹres ǥu škooul mättʼtemǩiõlin da veeʹresǩiõllsaž škooulâst uʹvddem mättʼtõõzzâst 
ââʹnnem mättʼtemǩiõl vaaldšummuž čuäʹjtummuš (OPH-1435-2022) 
 

Mättʼtõshalltõs lij tuʹmmjam, što mättʼtemtååim tuâjjlažkååʹdd 
ââʹntemõõlǥtõõzzin uvddum asetõõzz 9 § 2 momeeʹntest miârktum jeeʹres ǥu 
škooul mättʼtemǩiõlin (ǩiõll-laauǥ- leʹbe täävtõsǩiõl mättʼtõs) da 
vuâđđmättʼtemlääʹjj 10 § 4 momeeʹntest miârktum pååđmättʼtemjooukâst 
leʹbe veeʹresǩiõllsaž škooulâst (veeʹresǩiõllsaž škooul) uʹvddem vuõss- da 
vuâđđmättʼtõõzzâst uʹčteeʹlest õõlǥteei mättʼtõõzzâst ââʹnnem ǩiõl 
vaaldšummuš vueiʹtet čuäʹjted spraavdõõđeeʹl: 

 
1. universiteeʹttest  uuʹccmõsân 60 mättceäkldõõzz veiddsõs määtt ǩiõll-

laauǥ- leʹbe täävtõsǩiõlâst leʹbe veeʹresǩiõllsaž škooul 
mättʼtemǩiõlâst;  
 

2. puk aalmilaž ǩiõlltuʹtǩǩõõzzin uvddum lääʹjj (964/2004) meâldliʹžže  
tuʹtǩǩõʹsse seʹst õõʹnni pieʹǩǩteeʹst pââimõs täiddtaaʹzzin 5 ǩiõll-laauǥ- 
leʹbe täävtõsǩiõlâst leʹbe veeʹresǩiõllsaž škooul mättʼtemǩiõlâst, 
õõudbeäʹlnn eeʹjj 2002 spraavum tuʹtǩǩõõzzâst kuuitâǥ täiddtaaʹzzin 
7; 
 

3. õõlmâs õhttsažkooʹddi tuâjjlažkååʹddest õõlǥteei ǩiõlltääidast uvddum 
lääʹjj (424/2003) meâldla riikkvaaldšeeʹm lääʹdd leʹbe ruõcc ǩiõl 
njäälmlaž da ǩeerjlaž ǩiõlltuʹtǩǩõõzz ǩiõll-laauǥǩiõllân ââʹnnem ǩiõlâst 
tuʹtǩǩõõzz täiddtaaʹzzin pueʹrr;  
 

4. puk aalmilaž ǩiõlltuʹtǩǩõõzzin uvddum lääʹjj (964/2004) meâldliʹžže 
tuʹtǩǩõʹsse seʹst õõʹnni pieʹǩǩteeʹst pââimõs täiddtaaʹzzin 5 
sääʹmǩiõlâst, õõudbeäʹlnn eeʹjj 2002 spraavum tuʹtǩǩõõzzâst kuuitâǥ 
täiddtaaʹzzin 7, leʹbe sääʹm ǩiõll-lääʹjj (1086/2003) meâldlânji määttai 
õhttvuõđâst spraavum ǩiõllteeʹstin leʹbe õllškooulmäättain;  

  
5. uʹčteeʹlškooultõõzz ålggjânnmest täävtõs- leʹbe ǩiõll-laauǥǩiõlin leʹbe 

veeʹresǩiõllsaž škooul mättʼtemǩiõlâst ouddlâʹstteeʹl, što 
Mättʼtõshalltõs lij tobdstam ääʹššvuäʹmsteei oummu ålggjânnmest 
spraavâm tuʹtǩǩõõzz uʹčteeʹl ämmatpâʹsttemvuõđâst uvddum lääʹjj 



 

 

(1384/2015) leʹbe tõin jaukkuum lääʹjj (1093/2007), ålggjânnmest 
spraavdõttum õllškooulmäättai puuʹtʼtem veʹrǧǧââʹntemvuõđâst 
uvddum (1385/2015) leʹbe tõin jaukkuum lääʹjj (531/1986), Euroopp 
õhttsažkååʹdd aalmilaž tuʹtǩǩõõzzi tobstummušriâžldõõǥǥ viõʹǩǩe 
piijjmõõžžâst uvddum lääʹjj (1597/1992) meâldlânji leʹbe 
Mättʼtõshalltõs lij mättʼtemtååim tuâjjlažkååʹdd ââʹntemõõlǥtõõzzin 
uvddum asetõõzz (986/1998) 21 § vuâđald priimmâm ääʹššvuäʹmsteei 
oummu spraavâm määttaid riʹjttjeei uʹčteeʹl tuõjju; leʹbe 

 
6. uuʹccmõsân peäʹl pâʹjjlakast õllškooultuʹtǩǩõssân ǩiõll-laauǥ- leʹbe 

täävtõsǩiõlin leʹbe veeʹresǩiõllsaž škooul mättʼtemǩiõlin spraavdõõttji 
uʹčteeʹl ââʹntemvuõđ puuʹtʼteei määttain Lääʹddjânnmest.  

 
 
Ǩiõll-laauǥ- leʹbe täävtõsǩiõl vaaldšummuž čuäʹjtummuž ooudâst miârktum 
naaʹlin ouddlââʹstet tõn määineʹld, što pääiklaž vuõssmättʼtõsmättʼtemplaan 
mieʹldd kõõččmõõžžâst lij Vuõssmättʼtõõzz mättʼtemplaan vuâđđaaʹššin 2014 
miârktum dommjânnamlaž ǩiõli ääiʹjeld aʹlǧǧi tiuddsaž ǩiõll-laauǥ 
vuõssmättʼtõõzzâst leʹbe takailuândlaž kueiʹtǩiõllsaž vuõssmättʼtõs.   
 
Täävtõs- leʹbe ǩiõll-laauǥǩiõl vaaldšummuž čuäʹjtummuž ooudâst miârktum 
naaʹlin ouddlââʹstet tõn määine’ld, što pääiklaž mättʼtemplaan mieʹldd 
kõõččmõõžžâst lij Vuâđđmättʼtõõzz mättʼtemplaan vuâđđaaʹššin 2014 
miârktum dommjânnamlaž ǩiõli ääiʹjeld aʹlǧǧi tiuddsaž ǩiõll-laauǥ leʹbe 
takailuândlaž kueiʹtǩiõllsaž mättʼtõs. Vuäʹnuum kueiʹtǩiõllsaž 
vuâđđmättʼtõõzzâst ǩiõllvaaldšummuž čuäʹjtem diõtt riʹjttai juõʹǩǩ 
pieʹǩǩteeʹsti spraavdõõttmõš täävtõsǩiõlâst aalmilaž ǩiõlltuʹtǩǩõõzzâst 
uvddum lääʹjj (964/2004) meâldlaž tuʹtǩǩõõzzâst täiddtaaʹzzin 4. 
 
Täin meärrõõzzin jaukkuum meärrõõzz meâldlânji mättʼtemǩiõl vaaldšummuž 
čuäʹjtem oummust ǩiõččât åårram ooudâs äʹššvuäʹmsteei ǩiõl vaaldšummuž 
uʹvdded vaʹstteei mättʼtõõzz. 
 
 
 

 


